
				এই পাতাটির মুদ্রণ সংশোধন করা প্রয়োজন। 
ইলিয় । । ১৩
মেঘে ঢাকা কলেবর, অদৃশ্য সবার, একিলিস্ পায় মাত্র দরশন র্তার ; উজল নয়ন-জ্যোতিঃ করি নিরীক্ষণ, চিনিলেন একিলিস, কহেন তখন;—
হে দেবি ! পবিত্র নেত্রে কর বিলোকন, অত্যাচরী দুরাচার এগামেম্নন । সাক্ষী তুমি ! আজি মম ভীম তরবার, আনন্দে শোণিত পান করিবে ইহার ।
ক্ষান্ত হও ; তব ক্রোধ করিতে নির্বাণ, ( কহে দেবী ) ধরাতলে মম অধিষ্ঠান। কোষবদ্ধ কর অসি সত্বর বীরেশ । অবনত শিরে পাল জুনের আদেশ । এ হেন বিবাদে দেবী বড়ই কাতর, কারণ, উভয়ে তার অতি প্রিয়তর, ধর বাক্য মম বীর, কহিমু নিশ্চয়, প্রতিশোধ প্রদানের আসিবে সময় ; গর্ব্বিত ভূপাল যবে ল’য়ে উপহার, প্রার্থনা সাহায্য তব করিবে আবার। ধৈর্য্য ধর একিলিস্, বীরের প্রধান ! পরিহরি ক্রোধ, রাখ দেবতার মান ।
হে দেবি, এ ধরাধামে আছে কোন জন,
দেবতার আজ্ঞা পারে করিতে লঙ্ঘন । নত শিরে এ আদেশ পালিবে কিঙ্কর; যদিও বিষম ক্ষোভে দহিছে অন্তর । এত বলি’ একিলিস বীরের প্রধান, পুনর্বার কোষবদ্ধ করিল কৃপাণ ।

